

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022Թ-Ի ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
      «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» որոշման նախագծի ընդունման անհրաժեշտությունը պայմանավորված է 2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպման և անցկացման համար Հայաստանի Հանրապետության կրթության, գիտության, մշակույթի և սպորտի նախարարությանը լրացուցիչ գումար տրամադրելու հանգամանքով։
[bookmark: _GoBack]	Միաժամանակ, Ծանրամարտի Եվրոպայի 2023 թվականի առաջնության անցկացման աշխատանքների նախապատրաստման և կազմակերպման միջգերատեսչական հանձնաժողովի 2023 թվականի ապրիլի 5-ի նիստի ՂԱ/19-2023 արձանագրության օրակարգի հարցի 1-ին կետի 1.3 ենթակետի համաձայն, «Բեգրաունդ Փրոդաքշն» ՍՊԸ-ի տնօրենի կողմից անդրադարձ է կատարվել ֆինանսական խնդիրներին՝ բարձրացնելով լրացուցիչ ֆինանսական միջոցների անհրաժեշտության հարցը:

2. Կարգավորման նպատակը և բնույթը
2023 թվականի Հայաստանի Հանրապետության պետական բյուջեով 1041 «Մեծ նվաճումների սպորտ» ծրագրի 11037 «Երևանում կայանալիք ծանրամարտի մեծահասակների Եվրոպայի առաջնության անցկացում» միջոցառմանը հատկացված է  990,014․2 հազար դրամ, որից 945,414․7 հազար դրամը՝ «Ընդհանուր բնույթի այլ ծառայություններ» հոդվածով։ 
2023 թվականի փետրվարի 1-ի ՀՀ վարչապետի N 02/17.4/3638-2023 հանձնարարականի համաձայն՝ 2023 թվականին Երևանում անցկացվելիք ծանրամարտի մեծահասակների Եվրոպայի առաջնության կազմակերպման և անցկացման ծառայությունների ձեռքբերման նպատակով կազմակերպված մրցույթի հաղթող է ճանաչվել «Բեգրաունդ Փրոդաքշն» ՍՊԸ-ն՝ 1,160,000.0 հազար դրամ գնային առաջարկով:
ՀՀ կառավարության 2023 թվականի փետրվարի 9-ի թիվ 161-Ն որոշման համաձայն միջոցառման գումարը ավելացվել է ևս 214,585.3 հազար դրամով և «Բեգրաունդ Փրոդաքշն» ՍՊԸ-ի հետ 1,160,000.0 հազար դրամ ընդհանուր գումարով կնքվել է պայմանագիր: 
Առաջնության կազմակերպման գործընթացի շրջանակում առաջացել է նոր ծառայությունների անհրաժեշտություն, մասնավորապես «Կիլիկիա» մարզադահլիճի մասնակի բրենդավորում (մարզումային դահլիճի ֆասադի ճակատային մասի, մուտքի դռների և ներսի բրենդավորում), բրենդային այլ պարագաների պատրաստում, այդ թվում՝ բրենդային պայուսակների պատրաստում (750 հատ), բրենդային ջրաման (750 հատ), բրենդային նոթատետր (750 հատ), բրենդային գրիչ (750 հատ), կրծքանշան (58 մմ 375 հատ, 44 մմ 375 հատ, 30 մմ 40 հատ): Վերը նշված ծառայությունների համար կպահանջվի ևս 33, 716,6  (երեսուներեք միլիոն յոթ հարյուր տասնվեց հազար վեց հարյուր) հազար ՀՀ դրամ գումար:
Հաշվի առնելով վերոգրյալը՝ «Գնումների մասին» օրենքի 23-րդ հոդվածի 1-ին կետի 3-րդ ենթակետի «բ» մասի և ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության 2011թ. փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 56-րդ կետի 2-րդ ենթակետի համաձայն անհրաժեշտություն է առաջացել կատարել փոփոխություն գործող պայմանագրում և ավելացնել «Բեգրաունդ Փրոդաքշն» ՍՊԸ-ի հետ կնքած պայմանագրի գինը:
Արդյունքում լրացուցիչ պահանջվող գումարը կազմում է 33,716.6 հազար դրամ (նախահաշիվը կցվում է)։	

3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
4. Իրավական ակտի կիրարկման դեպքում ակնկալվող արդյունքը
2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպում և անցկացում։
Առաջնության անցկացումը իր կարևոր տեղն ունի մարզաձևի զարգացման և մասսայականացման գործում, ինչի արդյունքում Հայաստանի Հանրապետությունն էլ ավելի ճանաչելի կդառնա միջազգային մարզական հարթակներում՝ որպես առաջատար երկիր: 
Միևնույն ժամանակ առաջնության անցկացումը կնպաստի մշակութային արժեքների և տուրիզմի զարգացմանը՝ այդ թվում հյուրանոցային, մշակութային կենտրոնների և մարզական կառույցների վերականգմանը՝ իր հերթին հետք թողնելով տնտեսության համընթաց զարգացման գործում:
5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Նախագծի ընդունման պարագայում պետական բյուջեում նախատեսվում է Հայաստանի Հանրապետության կառավարության պահուստային ֆոնդի հաշվին ծախսերի ավելացում 33,716.6 հազար դրամի չափով:
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։

· Հայաստանի Հանրապետության կառավարությունը աջակցելու է ․․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

8. Այլ տեղեկություններ.
Չկան:



